
PWYLLGOR TROSOLWG A CHRAFFU GOFAL CYMDEITHASOL AC IECHYD
22 HYDREF 2020

Cofnodion cyfarfod Pwyllgor Trosolwg a Chraffu lechyd a Gofal Cymdeithasol
Cyngor Sir y Fflint a gynhaliwyd dros y we ddydd lau, 22 Hydref 2020.

YN BRESENNOL: Y Cynghorydd Hilary McGuill (Cadeirydd)

Y Cynghorwyr: Mike Allport, Marion Bateman, Paul Cunningham, Jean Davies,
Carol Ellis, Gladys Healey, Cindy Hinds, Mike Lowe, Dave Mackie,

Michelle Perfect a David Wisinger

YMDDIHEURIADAU: Prif Weithredwr

CYFRANWYR: Y Cynghorydd Christine Jones (Aelod Cabinet Gwasanaethau
Cymdeithasol), Prif Swyddog (Gwasanaethau Cymdeithasol), Uwch Reolwr:
Gwasanaethau Integredig, Arweinydd Oedolion, Uwch Reolwr: Plant a’r Gweithlu,
ac Uwch Reolwr: Diogelu a Chomisiynu. (Ar gyfer cofnod rhif 6 Donna Watts,
Tim Therapi Aml Systematig

HEFYD YN BRESENNOL: Hwylusydd Trosolwg a Chraffu Gofal Cymdeithasol
ac Amgylchedd a Hwylusydd Trosolwg a Chraffu'r Gymuned ac Addysg a’r
Swyddog Gwasanaethau Democrataidd

DATGAN CYSYLLTIAD

Dim.

COFNODION

Cymeradwywyd cofnodion y cyfarfod a gynhaliwyd ar 22 Medi 2020, a
gynigiwyd gan y Cynghorydd David Wisinger a’u heilio gan y Cynghorydd Carol
Ellis.

PENDERFYNWYD:

Cymeradwyo'r cofnodion fel rhai cywir.

BRIFFIO YNGHYLCH SEFYLLFA FRYS (LLAFAR)

Rhoddodd Prif Swyddog (Gwasanaethau Cymdeithasol) ddiweddariad ar y
sefyllfa bresennol a dywedodd fod y Parth Gwarchod lechyd, oedd yn cynnwys
Cyngor Sir Y Fflint fel un o’r pedwar Awdurdodau Lleol oedd yn rhan o'r parth,
wedi cael effaith gadarnhaol ar Covid-19 yn lleol. Eglurodd fod yr Awdurdod yn
barod am y cyfnod atal byr cenedlaethol fyddai’n dod i rym yng Nghymru am
18.00 o’r gloch ddydd Gwener 23 Hydref. Adroddodd y Prif Swyddog am
drefniadau’r Gwasanaethau Cymdeithasol yn ystod y cyfnod clo a’u bod yn
cydymffurfio & gofynion ac ysbryd cyhoeddiad diweddar Llywodraeth Cymru.
Rhoddodd ddiweddariad byr ynglyn a sefylifa Cartrefi Gofal a gwasanaethau
allweddol mewn sefydliadau gofal cymdeithasol eraill yn Sir y Fflint o ran effaith
Covid-19.

Rhoddodd y Prif Swyddog wybod fod gwasanaethau’n cael eu cynnal a
derbyniadau i ysbytai’n cael eu hatal ble bynnag bo modd er mwyn cadw
unigolion yn ddiogel a chadw systemau iechyd a gofal cymdeithasol yn gweithio’n
effeithiol. Adroddodd fod paratoadau cenedlaethol, rhanbarthol a lleol yn cael eu
gwneud ar ‘gynllun gadael’ pan ddoi’r cyfnod clo i ben ar 9 Tachwedd, ac roedd
yr Arweinydd a’r Prif Weithredwr yn ymwneud yn llawn &’r trafodaethau.

Gofynnodd y Cynghorydd Carol Ellis a oedd y rhaglen i frechu plant
cynradd rhag y ffliw ar y gweill. Holodd hefyd a oedd data ar gael ynglyn a nifer
yr achosion Covid-19 sy'n cael eu trin ar hyn o bryd yn Ysbyty Maelor, Wrecsam.
Dywedodd y Prif Swyddog y byddai’n ymgynghori gyda chydweithwyr yn y
gwasanaeth Addysg ac yn rhoi diweddariad i'r Cynghorydd Ellis ar él y cyfarfod
ynglyn &’r rhaglen brechu rhag y ffliw mewn ysgolion. Gwnaeth sylw hefyd ar y
sefyllfa brechu mewn ysbytai oherwydd Covid-19 a dywedodd fod y cynnydd yn
nifer yr achosion yng Ngogledd Ddwyrain Cymru wedi rhoi peth pwysau ar ysbyty
Maelor o ganlyniad.

PENDERFYNWYD:

Nodi hynny.

RHAGLEN GWAITH 'R DYFODOL A OLRHAIN GWEITHRED

Cyflwynodd yr Hwylusydd y Rhaglen Gwaith i'r Dyfodol a thynnodd sylw at
gyfarfod nesaf y Pwyllgor sydd i'w gynnal ar 11 Tachwedd, i ystyried y
Strategaeth Ariannol Tymor Canolig: Amlinelliad o Gyllideb Refeniw Cronfa’r
Cyngor 2021/22. Cyfeiriodd yr Hwylusydd hefyd at gyfarfod y Pwyllgor a
drefnwyd ar gyfer 3 Rhagfyr a dywedodd y byddai’'r eitem ar Gytundeb Gofalwyr
Ifanc — GOGDDC yn cael ei symud i'r cyfarfod dilynol a drefnwyd ar gyfer 21
lonawr 2021. Dywedodd hefyd efallai y byddai’r diweddariad ar y Prosiect
Gweddnewid Cymuned yn cael ei symud i gyfarfod yn y dyfodol hefyd.
Rhoddodd wahoddiad i'r Aelodau gysylltu & hi neu’r Cadeirydd os hoffent
ychwanegu unrhyw eitemau pellach at y Rhaglen Gwaith i'r Dyfodol.

Cyflwynodd yr Hwylusydd Trosolwg a Chraffu adroddiad ar gynnydd am
gamau gweithredu yn codi o gyfarfodydd blaenorol. Dywedodd fod y cam
gweithredu oedd yn deillio o'r cyfarfod a gynhaliwyd ar 22 Medi wedi ei gwblhau
ac nad oedd unrhyw gamau eraill i weithredu arnynt.

Cynigiwyd yr argymhellion yn yr adroddiad gan y Cynghorydd Michelle
Perfect ac eiliwyd gan y Cynghorydd Marion Bateman.

PENDERFYNWYD:

(@) Bod fersiwn drafft y Rhaglen Waith i'r Dyfodol fel y’i cyflwynwyd, yn cael ei
chymeradwyo;

(b)  Rhoi awdurdod i'r Hwylusydd, drwy ymgynghori gyda Chadeirydd y
Pwyllgor, i amrywio’r Rhaglen Gwaith i'r Dyfodol rhwng cyfarfodydd, yn 6l
yr angen; a

(¢) Nodi'r cynnydd sydd wedi’i wneud o ran y camau gweithredu heb eu
cwblhau.

DIWEDDARIAD STRATEGAETH ADFERIAD

Cyflwynodd y Prif Swyddog (Gwasanaethau Cymdeithasol) adroddiad i roi
cipolwg ar y cynllunio adferiad ar gyfer portffolio’r Pwyllgor hwnnw. Rhoddodd
wybodaeth gefndir a dywedodd fod diweddariad i gofrestr risg y portffolio a
chamau gweithredu lliniaru risg i'w gweld yn Atodiad 1 a 2 yr adroddiad.
Rhoddodd wybod fod manylion y diweddariad ar amcanion adfer portffolio'r
gwasanaeth wedi eu nodi i'r Pwyllgor ym mharagraff 1.05 yr adroddiad ac
adroddodd ar yr ystyriaethau allweddol.

Eglurodd y Prif Swyddog, ble roedd gwasanaethau wedi eu hadfer yn
rhannol, y byddai’r oriau gwaith a’r defnydd arferol yn unol & chyngor lechyd
Cyhoeddus Cymru a Llywodraeth Cymru. Cyfeiriodd at y cyfnod clo presennol a
dywedodd y byddai rhai gwasanaethau yn cael eu hatal yn ystod y ‘cyfnod atal
byr’ ond byddai rhai yn parhau ar gyfer pobl a phlant hynod ddiamddiffyn.

Mynegodd y Cadeirydd ei ddiolch ar ran y Pwyligor i’r Prif Swyddog a’i dim
am eu gwaith caled a’'u hymrwymiad i barhau i ddarparu gwasanaethau yn ystod
y pandemig. Llongyfarchodd y Prif Swyddog hefyd am gyflawniadau’r
Gwasanaethau Cymdeithasol Plant ac Oedolion drwy gydol heriau’r flwyddyn
hon.

Gwnaeth y Cynghorydd Cindy Hinds sylw ar fater iechyd meddwl a
gofynnodd a oedd cynnydd wedi bod yn yr unigolion oedd yn dioddef salwch
meddwl o ganlyniad i effaith Covid-19. Ymatebodd y Prif Swyddog bod cynnydd
wedi bod yn nifer y rhai oedd yn dioddef problemau iechyd meddwl! yn ystod y
saith mis diwethaf gan fod rhai yn ei chael yn anodd wynebu effeithiau seicolegol
cyfnod clo. O ran cefnogaeth i'r gweithlu, eglurodd yr Uwch Reolwr:
Gwasanaethau Integredig, Arweinydd Oedolion fod y Gwasanaeth yn gweithio’'n
agos gyda MIND a bod rhaglen o gefnogaeth i gynorthwyo pob unigolyn oedd
angen cymorth o fewn y gweithlu.

Ategodd y Cynghorydd Dave Mackie sylwadau’r Cadeirydd ynglyn a
llwyddiant perfformiad y Gwasanaethau Cymdeithasol yn lliniaru effaith Covid-19
ac awgrymodd y dylid newid yr argymhelliad yn yr adroddiad i ddarllen Bod'y
Pwyllgor yn cefnogi’r gofrestr risg diweddaraf a’r camau gweithredu er mwyn
lliniaru risg o fewn portffolio’r Gwasanaethau Cymdeithasol. Cytunodd y Pwyligor
i hyn.

Cynigiodd y Cynghorydd David Wisinger yr argymhelliad yn yr adroddiad
ac eiliwyd gan y Cynghorydd Jean Davies.

PENDERFYNWYD:

Bod y Pwyllgor yn cefnogi’r gofrestr risg diweddaraf a’r camau gweithredu i liniaru
risg ym mhortffolio’r Gwasanaethau Cymdeithasol.

Y WYBODAETH DDIWEDDARAF AM Y PROSIECT GWEDDNEWID PLANT

Cyflwynodd Uwch Reolwr Plant a’r Gweithlu adroddiad ar gynnydd a
chynlluniau’r dyfodol ar gyfer prosiect i sicrhau newidiadau trawsnewidiol ar
draws iechyd a gofal cymdeithasol. Dywedodd fod Gogledd Cymru wedi sicrhau
£3m o arian grant ar gyfer Rhaglen Drawsnewid ranbarthol ar gyfer gofal
cymdeithasol i blant. Gan weithio ar batrwm rhanbarthol, cyflwynwyd y rhaglen
ar sail Ardal. Roedd prosiect Ardal y Dwyrain yn bartneriaeth rhwng Cyngor Siry
Fflint, Prifysgol Betsi Cadwaladr a Chyngor Bwrdeistref Wrecsam. Eglurodd yr
Uwch Reolwr y byddai’r prosiect yn helpu rhieni ag anghenion iechyd meddwil
isel/cymedrol; dod & staff iechyd a gofal cymdeithasol at ei gilydd i gynnig
asesiad dwys a chefnogaeth therapiwtaidd i bobl ifanc nad oeddent yn cyrraedd y
trothwy ar gyfer CAMHS ond eu bod yn dangos anghenion sylweddol ac angen
cefnogaeth; a datblygu Cartref Gofal preswyl lleol i fodloni anghenion pobl ifanc
tra roeddent yn ceisio aduno gyda’u teulu neu ddod o hyd i leoliad
maethu/preswyl lleol mwy hirdymor.

Adroddodd yr Uwch Reolwr am y prif ystyriaethau ynglyn &'r ffrydiau
gwaith uchod o fewn y Prosiect Gweddnewid Plant. Wrth gyfeirio at yr ail ffrwd
waith, eglurodd yn ystod y pandemig, fod tim Therapi Aml Systematig wedi ei
benodi, hyfforddi a’i lansio. Roedd y Tim yn cynnig cefnogaeth uniongyrchol er
mwyn meithrin gwydnwch teuluoedd rhwng 3 a 5 mis. Roedd y ffocws ar atal
methiant y teulu a lleihau’r galw i roi plant yn y system ofal heb bod angen.
Cyflwynodd Donna Watts, Rheolwr y tim Therapi Aml Systematig a gofynnodd
iddi roi crynodeb o’'r Gwasanaeth.

Eglurodd Rheolwr y Therapi Aml Systematig fod y Tim wedi bodloni’r
meini prawf er mwyn gweithredu’r Therapi o dan ofynion trwyddedu llym gan
gynnwys cymhwysedd i ymarfer drwy hyfforddiant dwys. Roedd y Therapi Ami
Strategol yn fodel clinigol oedd yn gweithio gyda phob system o amgylch y
plentyn gan gynnwys addysg, dylanwadau cymunedol, ac unrhyw oedolion/bobl
eraill o bwys yn y teulu. Roedd y gwasanaeth yn becyn penodol o ofal oedd yn
cynnig triniaeth yn y cartref 24 awr y dydd, 365 diwrnod y flwyddyn. Yn ystod ei
chyflwyniad rhoddodd y Rheolwr enghreifftiau o sut roedd y Therapi Aml
Strategol wedi llwyddo i newid bywydau unigolion o ganlyniad i’r driniaeth a’r
gefnogaeth a roddwyd. Yr Awdurdod oedd y cyntaf yng Nghymru i'w ddefnyddio.

Wrth ymateb i gwestiwn gan y Cadeirydd ynglyn &’r ffordd y gwneid
atgyfeiriad at y Gwasanaeth Therapi Aml Strategol, eglurodd y Rheolwr fod pob
atgyfeiriad yn gorfod dod drwy’r Gwasanaethau Plant, boed yn atgyfeiriad gan
Gyngor Sir y Fflint neu gan Brifysgol Betsi Cadwaladr. Wrth i bobl ddod yn fwy
ymwybodol o’r gwasanaeth, roedd mwy o atgyfeiriadau’n dod. Rhoddodd Uwch
Reolwr Plant a’r Gweithlu, drosolwg byr o’r llwybr atgyfeirio a dywedodd fod pob
atgyfeiriad a wneid i'r Gwasanaethau Cymdeithasol wedi ei archwilio gan banel i
benderfynu ar y llwybr gorau ar gyfer pob achos er mwyn cael y budd mwyaf o’r
gwasanaeth Therapi Aml Strategol.

Siaradodd y Cynghorydd Dave Mackie i gefnogi’r gwasanaeth Therapi a
llongyfarchodd Reolwr y Therapi a’r swyddogion am eu rheolaeth o’r prosiect.
Wrth ymateb i bryderon a sylwadau gan y Cynghorydd Mackie ynglyn ag addysg,
cadarnhaodd Rheolwr y Therapi Aml Strategol fod cynnwys ysgolion yn rhan o'r
model ac y byddai unrhyw ymddygiad trafferthus yn yr ysgol yn cael ei adnabod.

Eglurodd Uwch Reolwr, Plant a’r Gweithlu fod swyddogion o'r Gwasanaeth
Addysg a’r Gwasanaeth Cyfiawnder leuenctid wedi eu cynnwys ar y Grwp Llywio
er mwyn gwybod am bopeth oedd yn digwydd ym mywyd y plentyn.

| grynhoi, adroddodd yr Uwch Reolwr ar y drydedd ffynhonnell waith
ynglyn ag uchelgais a’r cynnydd o ran datblygu Cartref Gofal preswyl lleol i bobl
ifanc. Eglurodd y gallai pobl ifanc aros am amser byr a chael asesiad Therapi
Aml Strategol dwys a chefnogaeth er mwyn atal yr angen i'w rhoi mewn
llecliadau mewn sefyllfa o argyfwng. Cyfeiriodd y Cadeirydd at brosiect y Ffenics
gan Wasanaeth Tan Gogledd Cymru ac awgrymodd y gellid gwneud cysylltiad
posibl rhwng y ddau brosiect. Cytunodd yr Uwch Reolwr y byddai’n ymchwilio i
hyn.

Siaradodd y Cynghorydd Gladys Healey i gefnogi’r prosiectau a’r mentrau
ac awgrymodd y dylid cael cyflwyniad gan y Gwasanaeth Therapi Aml Strategol
mewn cyfarfod o’r Pwyligor Trosolwg a Chraffu Addysg ac leuenctid yn y dyfodol.
Rhoddodd yr Hwylusydd Addysg ac leuenctid wybod fod cyfarfod ar y cyd gydag
Addysg, leuenctid a Diwylliant, a’r Pwyllgor Trosolwg a Chraffu Gofal
Cymdeithasol ac lechyd i'w gynnal ar 17 Mehefin 2021 a dywedodd y byddai'n
cynnwys eitem ar agenda’r Gwasanaeth Therapi Aml Strategol ar gyfer y cyfarfod
hwnnw.

Cynigiodd y Cynghorydd Paul Cunningham yr argymhellion yn yr
adroddiad ac fe'i heiliwyd gan y Cynghorydd David Wisinger.

PENDERFYNWYD:

(@) Body Pwyllgor yn cefnogi’r gwaith er mwyn mynd ati’'n ddiogel i leihau
nifer y plant sydd angen gofal drwy roi cymorth yn gynnar a chefnogaeth
ddwys a phenodol i deuluoedd;

(b) Body Pwyllgor yn cefnogi sefydlu Cartref Gofal Preswyl i Blant yn yr
awdurdod lleol fel rhan o ddull o ail gydbwyso darpariaeth gofal i blant, gan
roi sylw i sicrhau amrediad fforddiadwy a digonol o leoliadau lleol o
ansawdd uchel; a

(c) Bod adroddiad ar y prosiect Therapi Aml Systematig yn cael ei ystyried yn
y cyfarfod ar y cyd gydag Addysg, leuenctid a Diwylliant, a’r Pwyllgor
Trosolwg a Chraffu Gofal Cymdeithasol ac lechyd sydd i'w gynnal ar 17
Mehefin 2021.

Y WYBODAETH DDIWEDDARAF AM PROJECT SEARCH

Cyflwynodd yr Uwch Reolwr: Gwasanaethau Integredig, Arweinydd
Oedolion, adroddiad i roi diweddariad ynglyn & llwyddiant interniaid y llynedd ar
Brosiect Search a darparu gwybodaeth ynglyn & chohort y flwyddyn nesaf.
Eglurodd fod Prosiect SEARCH yn rhaglen gaiff ei chydnabod yn rhyngwladol
gan ei bod wedi ymrwymo i greu gweithlu ymroddgar sy’n cynnwys pobl ag
anableddau. Cynlluniwyd Prosiect SEARCH fel rhaglen interniaeth naw mis di-
dal sy’n gosod interniaid (pobl ifanc rhwng 18-24 sydd ag Anabledd Dysgu)
mewn amgylchiadau gwaith go iawn ble byddan nhw’n dysgu pob agwedd ar
sicrhau a chadw swydd. Mae cyfres o dri interniaeth sy’n para am 10-12 wythnos



yn galluogi interniaid i archwilio gyrfaoedd a datblygu sgiliau gwaith gwerthadwy.
Mae’r interniaid yn derbyn cefnogaeth gan fentoriaid adrannol, hyfforddwyr
sgiliau, a chymhwyso ac addasu’r gweithle. Y nod ar gyfer pob unigolyn yw
sicrhau gwaith cystadleuol yn eu cymuned ac mae nifer o'r interniaid wedi cael
cyflogaeth am dal yn Sir y Fflint.

Adroddodd yr Uwch Reolwr am gynlluniau wrth symud ymlaen i’r dyfodol.
Dywedodd, wrth baratoi ar gyfer ail flwyddyn Prosiect SEARCH, eu bod yn
chwilio ac yn sicrhau nifer o gyfleoedd newydd am interniaeth. Roedd y
Gwasanaeth hefyd yn cwmpasu datblygu rhaglen i gefnogi pobl dros 25 mlynedd
allai fod wedi methu & chael mynediad at gyfle yn y gorffennol. Dywedodd mai
hon fyddai'r rhaglen gyntaf o'i bath yn Ewrop.

Siaradodd y Cynghorydd Christine Jones i gefnogi’r Prosiect a dywedodd
fod y bobl ifanc wedi mwynhau eu cyfnod ar y rhaglen yn fawr iawn, a’u bod wedi
ennill hyder a phrofiad drwy’r amrywiaeth o gyfleoedd y cawsant fod yn rhan
ohonynt. Dywedodd fod Prosiect SEARCH yn Sir y Fflint yn cael ei ddarparu
rhwng Cyngor Sir y Fflint, Hft, Cymdeithas Tai Clwyd Alyn a Choleg Cambria, a
mynegodd ei diolch am waith caled ac ymroddiad pawb fu'n gysylltiedig.

Gofynnodd y Cynghorydd Carol Ellis faint o bobl ag anabledd dysgu oedd
wedi eu cyflogi’n uniongyrchol gan Gyngor Sir y Fflint a hefyd wedi eu cyflogi yn
ardal Cyngor Sir y Fflint. Cytunodd yr Uwch Reolwr y byddai’n darparu’r
wybodaeth i'r Pwyllgor ar 6l y cyfarfod.

Gwnaeth y Cynghorydd Gladys Healey sylw mai dim ond 2% o bobl ifanc
ag anabledd dysgu yng Nghymru oedd mewn cyflogaeth am dal, a dywedodd fod
angen annog cyflogwyr i wneud mwy i helpu pobl ddod o hyd i waith. Adroddodd
yr Uwch Reolwr ar y cynnydd a wnaed hyd yma gyda chyflogwyr lleol, gan nodi
cyflogaeth ym Mharc Diwydiannol Glannau Dyfrdwy fel enghraifft, a dywedodd
fod cyflogwyr yn awyddus i gefnogi pobl ag anableddau dysgu.

Yn dilyn awgrym gan y Cynghorydd Paul Cunningham y gellid cysylltu a
Fforwm Busnes Glannau Dyfrdwy, cytunwyd, yn dilyn y cyfarfod y byddai’r uwch
Reolwr yn gofyn am ddiweddariad gan Gadeirydd Fforwm Busnes Glannau
Dyfrdwy ac yn gwneud cais am gefnogaeth bellach i'r dyfodol.

Mynegodd y Cynghorydd Dave Mackie ei werthfawrogiad i'r Prif Swyddog,
Uwch Reolwyr a’u timau am eu gwaith arloesol wrth fentro ar gynlluniau newydd i
gefnogi a datblygu pobl o fewn y Sir.

Cynigiwyd argymhellion yr adroddiad gan y Cynghorydd David Wisinger ac
eiliwyd gan y Cynghorydd Mike Lowe.

PENDERFYNWYD:

(@) Nodi'r cynnydd a wnaed drwy’r bartneriaeth gwasanaeth gyda Hft a
llIwyddiant yr interniaid ym mlwyddyn gynta’r rhaglen; a

(b) Body Pwyligor yn hyrwyddo’r rhaglen ac yn cefnogi ac annog datblygu
cyfleoedd interniaeth ar draws y Cyngor.



17. AELODAU'R WASG A'R CYHOEDD YN Y CYFARFOD

Roedd un aelod o’r wasg yn bresennol.

(Dechreuodd y cyfarfod am 10.00 am a daeth i ben am 11.24 am)

Y Cadeirydd



